LAPSI FI DRAWWIETNA MGHODDIJA

LORENZO ZAHRA

Bosta uzanzi u ghemejjel ta' 1-imghoddi llum ghebu u baqghu biss registrati
fil-grajjiet ta' limghoddi. Jekk il-kittieb maghruf Dun Gian Mari Farrugia tal-Birgu,
fkitbietu ta' xjubitu ga kien jghid li hafna ghemejjel ta' tfulitu kienu qed jinbidlu,
xejn ahna fi zmienna rajna l-ghabien ta' tant hwejjeg u uzanzi ta' tfulitna.

Fil-Birgu ta' l-imghoddi, jum il-festa ta’ Lapsi kien marbut kemm ma
¢elebrazzjonijiet religjuzi kif ukoll ma' divertiment. Jum Lapsi jfakkarna f'meta
Gesu tela' s-sema u l-kanon¢i tal-Birgu bhal ohrajn kienu jaghmlu tlitt ijiem ta'
processjoni gasira ta' penitenza, maghrufa wkoll bhala tar-Rogazzjoni. Hawn min
jahseb 1i 1-kelma Lapsi tfisser "tigrif" ghax fiz-zmien ewlieni tal-persekuzzjoniji ta' 1-
insara f "Ruma gie li kien hemm insara i bezghu jiehdu l-martirju ghall-fidi, izda
ghalew u talbu li jergghu jidhlu fil-Knisja. Kienu jigu milqughin mill-gdid wara
prenitenzi, fjum Lapsi.

Wara 1i dari fil-Birgu kienet issir pro¢essjoni bl-istatwa ta' Kristu tiela' s-sema,
in-nies kienu jtugha ghad-divertiment. L-istatwa ta' Kristu tiela' s-sema, sa qabel il-
gwerra kienet tinzamm fil-knisja tal-Karmnu, imma wara l-gwerra, meta l-knisja
saret mahzen ghall-armar tal-festa, l-istatwa giet mormija, u llum baqa' xi fdal

imwarrab.

Hafna nies ghadhom jiftakru l-bandli ta' Lapsi. Biex joqghodu aktar minn
persuna wahda fugha, il-bandla kienet tkun tavla, Kulhadd kien ifittex il-mod
tieghu; min jorbotha f'dahla ta' xi bieb gholi, min minn hajt ghall-ichor, jew wkoll
mal-frieghi tas-sigar. Ma kienx jimporta fejn; l-importanti 1i kulhaddjitbandal.

Bosta nies ohra kienu jbakkru biex imorru jibburdjaw, ghalhekk minn kmieni
wara l-quddiesa ta' l-ewwel, kienu jitilqu bil-gewlaq ta' l-ikel maghom u jerhulha
lejn "It-Togba 1-Qadima” jew "It-Togba 1-Gdida" u hemm jarmaw il-luger u bil-mod
jerhulha jibburdjaw ghaz-ziffa helwa.  Ohrajn kienu johorgu bil-fregatina, luzzu
jew baqqa li minn gabel kienu jhejju mizbugha biex jaghmlu jum fuq il-bahar.

35



Skond id-dags ta' l-opra kienu jmorru lejn San Giljan, Bighi, Rinella jew
Marsaxlokk.

Hafna familji 1i ma kienx ikollhom bic¢¢a tal-bahar, minn kmieni kienu jmorru
jfittxu x-xtajtiet. Bosta kienu jmorru lejn Ix-Xghajra qrib Haz-Zabbar fejn jghaddu
ljum. Ohrajn kien ikollhom xi kamra qrib il-bahar. Kienu jmorru bil-mixi, jew
jirkbu l-karrozzin minn "Fejn Sabu s-Sinjur".

Nies ohrajn tal-Birgu kienu jinzlu "Taht il-Bandiera” . Hemm ukoll kien
jimtela' niex, kulhadd isajjar fil-berah, bl-irwejjah u dhahen telghin, tfal jilghabu u
jiggerrew, min ikanta u min icapcap. Kient tkun festa tal-familja, bid-dahq, zuffjett,
daqq tal-kitarri u orgni tal-halq. Ma kienx jonqos l-imbid, li allura kienu jsejjhulu
"halib tax-xjuh"; ohrajn kienu jghidulu "il-mixghela" ghax b'xarba mbid kienu
jixghelu fil-ghena u jaraw id-dinja ddur.

In-naha l-ohra fil-Belt Valletta, bosta nies kienu jimlew "Il-Fossa" jew "Taht
Iz-Ziermel", u Sa Maison; hemm ukoll kienu jghaddu I-jum jghannu grib il-bahar,
isajjru u jieklu.

Meta taqra fuq dawn l-uzanzi ta' missirijictna thoss il-bidla Ii rajna, b'tant

karrozzi, jottijiet u ikel fir-restoranti u lukandi kullimkien!

AWGURI lil Rafel Bonnici Cali

L-Editur u I-Kumitat tal-Ghaqda Tal Folklor jixtiequ jifirhu lis-Sur Rafel Bonnici Cali Li
din is-sena ghalag 92sena. Huwa wiched mill-Presidenti Onorarji taghna, wiched mill-
fundaturi tal-Ghaqda taghna, u spiss ghamel kitbiet ghall-L-Imnara. Minbarra ix-xoghol
tieghu dejjem kien, u ghadu jahdem ghall-interess tal-folklor Malti. Nawgurawlu aktar

snin ta’ sahha u xoghol.

